
МИНИСТЕРСТВО ЗА ВНАТРЕШНИ РАБОТИ

Врз основа на член 417 алинеја 2 од Законот за безбедност на сообраќајот на патиштата 
(„Службен весник на Република Македонија” бр. 54/07, 86/08, 98/08, 64/09, 161/09, 36/11, 
51/11 и 114/12), министерот за внатрешни работи донесе

П Р А В И Л Н И К 
ЗА ИЗМЕНУВАЊЕ НА ПРАВИЛНИКОТ ЗА ФОРМАТА И СОДРЖИНАТА НА 

ОБРАЗЕЦОТ НА ВОЗАЧКАТA ДОЗВОЛА, НАЧИНОТ НА НЕЈЗИНОТО 
ИЗДАВАЊЕ И ЗАМЕНУВАЊЕ И ЗА НАЧИНОТ НА ВОДЕЊЕ НА 

ЕВИДЕНЦИЈАТА ЗА ИЗДАДЕНИ ВОЗАЧКИ  ДОЗВОЛИ ВО МИНИСТЕРСТВОТО 
ЗА ВНАТРЕШНИ РАБОТИ

Член 1
Во Правилникот за формата и содржината на образецот на возачкатa дозвола, начинот 

на нејзиното издавање и заменување и за начинот на водење на евиденцијата за издадени 
возачки дозволи во Министерството за внатрешни работи („Службен весник на Република 
Македонија” бр. 116/07,  161/07 и 73/10) во член 5 ставот 2 се менува и гласи:

„Образецот на барањето од став 1 на овој член содржи:
1. назив на органот до кој се поднесува барањето;
2. наслов на барањето; 
3. причина за поднесување на барањето;
4. податоци за подносителот на барањето: име, презиме (на македонски јазик), 

податоци во однос на јазикот и писмото со кои се испишува личното име на подносителот 
на барањето, единствен матичен број на граѓанинот (ЕМБГ), ден, месец и година на 
раѓање, место на раѓање, живеалиште и адреса;

5. постапка за издавање на возачка дозвола; 
6. податоци за претходната возачка дозвола; 
7. датум и место на поднесување на барањето, потпис на подносителот на барањето, 

податоци за контакт и потпис на службеното лице кое го примило барањето;
8. прилози кон барањето;
9. согласност од подносителот на барањето за користење на неговите лични податоци и 

место за потпис на подносителот, и
10. упатство за пополнување на барањето за издавање на возачка дозвола.“

Член 2
Обрасците бр. 2 и 2-а се заменуваат со нови обрасци бр. 2 и 2-а кои се  дадени во 

прилог и се составен дел на овој правилник.

Член 3
Овој правилник влегува во сила осмиот ден од денот на објавувањето во „Службен 

весник на Република Македонија“.

Бр. 12.1-3827/1 Министер
16 јануари 2014 година за внатрешни работи,

Скопје м-р Гордана Јанкулоска, с.р.

